
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՆՈՅԵՄԲԵՐԻ 9-Ի N 1935-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսերի նախարարություն
	22.02.2024թ.

	
	№ 01/9-2/3992-2024

	1.
	      Ձեր 12.02.2024թ. N 01/21/1335-2024 գրությամբ ներկայացված՝ «Հայաստանի Հանրապետության կառավարության 2023 թվականի նոյեմբերի 9-ի N 1935-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ, որով առաջարկվում է Հայաստանի Հանրապետության կառավարության 2023 թվականի նոյեմբերի 9-ի ««Հեռահաղորդակցության հանրապետական կենտրոն» պետական ոչ առևտրային կազմակերպությանն անհատույց օգտագործման իրավունքով գույք ամրացնելու մասին» N 1935-Ա որոշման Հավելված 1-ում տեղ գտած վրիպակն ուղղելու նպատակով Հավելված 1-ը շարադրել նոր խմբագրությամբ, հայտնում ենք հետևյալը.
       Հաշվի առնելով ՀՀ կառավարության 2023 թվականի նոյեմբերի 9-ի N 1935-Ա որոշման 2-րդ կետով սահմանված պարտավորությունը՝ ենթադրվում է, որ արդեն իսկ կնքվել է գույքի անհատույց օգտագործման պայմանագիրը: Հետևաբար առաջարկում ենք խմբագրել Նախագծի 2-րդ կետը՝ նախատեսելով միայն համապատասխան փոփոխություններ կատարել արդեն իսկ կնքված գույքի անհատույց օգտագործման պայմանագրում: 

	Չի  ընդունվել:
Նախագծով առաջարկվող փոփոխության մասով Պայմանագիրը դեռ չի կնքվել, ուստի հնարավոր չէ պայմանագրում կատարել համապատասխան փոփոխությունը: 
Նշված հարցի վերաբերյալ                    ՀՀ տարածքային կառավարման և ենթակառուցվածքների նախարարը 09.02.2024թ.                      № ԳՍ//4317-2024 գրությունով տեղեկացրել է ՀՀ Վարչապետի աշխատակազմի ղեկավարին: 

	2. ՀՀ տարածքային կառավարման և ենթակառուցվածքների նախարարություն
	20.02.2024թ.

	
	ԳՍ//5689-2024

	1.
	      «Հայաստանի Հանրապետության կառավարության 2023 թվականի նոյեմբերի            9-ի թիվ 1935-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է Նախագծի 2-րդ կետում՝ «15-օրյա» թվերն ու բառը փոխարինել «մեկամսյա» բառով: 
	Ընդունվել է





	3. ՀՀ վարչապետի աշխատակազմի իրավաբանական վարչություն
	04.03.2024թ.

	
	№ 02/16.32/8120-2024 

	1.
	       Փոփոխվող որոշման 2-րդ կետի համաձայն՝ ՀՀ ՏԿԵՆ պետական գույքի կառավարման կոմիտեի նախագահին և «Հեռահաղորդակցության հանրապետական կենտրոն» ՊՈԱԿ-ի գլխավոր տնօրենին հանձնարարված էր սույն որոշումն ուժի մեջ մտնելուց հետո եռամսյա ժամկետում ապահովել գույքի անհատույց օգտագործման պայմանագրի կնքումը: Նկատի ունենալով, որ սահմանված եռամսյա ժամկետը լրացել է դեռևս 2024 թվականի փետրվարի 10-ին,  պարզաբանված չէ, թե ինչու մինչև նշված իրավական ակտում սահմանված ժամկետի լրանալը համապատասխան առաջարկություն չի ներկայացվել կառավարության որոշման մեջ փոփոխություն կատարելու վերաբերյալ: 
       Միևնույն ժամանակ, ՀՀ կառավարությունը 2023 թվականի նոյեմբերի 9-ին N 1935-Ն որոշում չի ընդունել, ուստի, անհրաժեշտ է ամբողջ նախագծում մայր որոշման ակտի բնույթը ուղղել:
	Ընդունվել է ի գիտություն
ՀՀ տարածքային կառավարման                                 և ենթակառուցվածքների նախարարը 09.02.2024թ.                      № ԳՍ//4317-2024 գրությունով տեղեկացրել է, որ ՀՀ կառավարության 09.11.2023թ․ թիվ 1935-Ա որոշման (այսուհետ՝ Որոշում) հավելված 1-ում ներառված շարժական գույքերի նկատմամբ անհատույց օգտագործման պայմանագրի կնքման գործընթացը իրականացնելիս պարզվել է, որ կա անհամապատասխանություն Որոշման մեջ ներառված տվյալների միջև։ Պայմանագրի կնքման գործընթացը հնարավոր կլինի իրականացնել Որոշման մեջ փոփոխություն կատարելուց հետո:
Սակայն Որոշմամբ  ժամկետ սահմանված էր մինչև փետրվարի 10-ը և որոշման մեջ փոփոխություն կատարելու վերաբերյալ նախագիծ մշակելու և շրջանառելու դեպքում նշված ժամկետն այնուամենայնիվ լրանալու էր: Հաշվի առնելով վերոգրյալը առաջարկվում է հարցին լուծում տալ որոշման հավելվածը նոր խմբագրությամբ շարադրելու և թերությունը շտկելու միջոցով: 
Միաժամանակ իրավական ակտի բնույթը ուղղվել է Նախագծում:



	4. ՀՀ վարչապետի աշխատակազմի ֆինանսատնտեսագիտական վարչություն
	04.03.2024թ.

	
	№ 02/16.32/8120-2024 

	1.
	    Նախագծի 2-րդ կետով նախատեսվում է հանձնարարել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին և կազմակերպության գլխավոր տնօրենին` նախագիծն  ուժի մեջ մտնելուց հետո մեկամսյա ժամկետում ապահովել սույն որոշման հավելվածում նշված գույքի անհատույց օգտագործման պայմանագրի կնքումը: Սակայն հաշվի առնելով, որ Հայաստանի Հանրապետության կառավարության 2023 թվականի նոյեմբերի 9-ի                 N 1935-Ն որոշման 2-րդ կետով սահմանված եռամսյա ժամկետը լրացել է դեռևս 2024 թվականի փետրվարի 10-ին, առաջարկում ենք քննարկել և վերանայել նախագծով նախատեսված ժամկետների փոփոխության նպատակահարմարության և անհրաժեշտության հարցը: Միաժամանակ ՀՀ ՏԿԵՆ դիտարկումը ընդունվել, սակայն չի արտացոլվել նախագծում: 
	Ընդունվել է  ի գիտություն
ՏԿԵՆ դիտարկումը վերաբերում է Նախագծի 2-րդ կետով նախատեսված ժամկետին, որը սկզբում եղել է 15 օր, դիրքորոշումը ստանալուց հետո ընդունվել է և Նախագծում կատարվել է նշված փոփոխությունը՝ սահմանելով այն մեկամսյա ժամկետ: 






